
ՍԵՎԱՆԱ ԼՃԻ ԿԵՆՏՐՈՆԱԿԱՆ ԳՈՏՈՒՄ ԿԱՌՈՒՑԱՊԱՏՄԱՆ ՀԱՄԱՐ ՆԱԽԱՏԵՍՎԱԾ ՏԱՐԱԾՔՆԵՐԻ ԳՈՏԻԱՎՈՐՄԱՆ ՆԱԽԱԳԻԾԸ ՀԱՍՏԱՏԵԼՈՒ ՄԱՍԻՆ
«Քաղաքաշինության մասին» Հայաստանի Հանրապետության օրենքի 17-րդ և 19-րդ հոդվածներին և Հայաստանի Հանրապետության կառավարության 2008 թվականի դեկտեմբերի 18-ի N1563—Ն որոշման 4-րդ կետի 4-րդ ենթակետին համապատասխան` Հայաստանի Հանրապետության կառավարությունը որոշում է. 

1. Հաստատել Սևանա լճի կենտրոնական գոտում կառուցապատման համար նախատեսված տարածքների գոտիավորման նախագիծը համաձայն հավելվածի: 

2. Սևանա լճի կենտրոնական գոտում կառուցապատման նպատակով հողամասերի և ճարտարապետահատակագծային առաջադրանքների տրամադրումն իրականացնել սույն որոշմամբ հաստատված փաստաթղթերով ամրագրված դրույթներին համապատասխան` Հայաստանի Հանրապետության օրենսդրությամբ սահմանված կարգով:

3. Ուժը կորցրած ճանաչել Հայաստանի Հանրապետության 2003 թվականի դեկտեմբերի 11-ի «Սևանա լճի առափնյա առաջնահերթ կառուցապատման ենթակա տարածքների գոտիավորման փաստաթղթերը հաստատելու մասին» N1788-Ն որոշումը:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
ՀՀ քաղաքաշինության նախարար
Վարդան Վարդանյան 

	               ՏԵՂԵԿԱՆՔ – ՀԻՄՆԱՎՈՐՈՒՄ

«ՍԵՎԱՆԱ ԼՃԻ ԿԵՆՏՐՈՆԱԿԱՆ ԳՈՏՈՒՄ ԿԱՌՈՒՑԱՊԱՏՄԱՆ ՀԱՄԱՐ ՆԱԽԱՏԵՍՎԱԾ ՏԱՐԱԾՔՆԵՐԻ ԳՈՏԻԱՎՈՐՄԱՆ ՆԱԽԱԳԻԾԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտությունը

Որոշման նախագծի մշակումը նախատեսված է.
· ՀՀ կառավարության 2009 թվականի դեկտեմբերի 24-ի N 1523-Ն որոշման    2-րդ հավելվածով հաստատված «Հայաստանի Հանրապետության կառավարության 2010 թվականի գերակա խնդիրների ծրագրի» 36-րդ կետով`  Սևանա լճի ջրհավաք ավազանի տարածական կազմակերպման միջոցառումների շրջանակներում իրականացվելիք աշխատանքներով, 
· ՀՀ կառավարության 2010 թվականի հունիսի 24-ի «Հայաստանի Հանրապետության Նախագահին առընթեր Սևանա լճի հիմնահարցերի հանձնաժողովի 2009 թվականի աշխատանքային ծրագրին համապատասխան մշակված և Հայաստանի Հանրապետության Նախագահին առընթեր Սևանա լճի հիմնահարցերի հանձնաժողովի գրություններով ներկայացված միջոցառումների ժամանակացույցը հաստատելու մասին» N 876-Ն որոշմամբ հաստատված ժամանակացույցի 11-րդ կետով:   

	
	

	2.
	Ընթացիկ իրավիճակը և խնդիրները 

Նախագծով ներառվել են հետևյալ խնդիրներն ու դրանց լուծման ուղիները, այդ թվում` լճի մակարդակի մինչև 1905.0 նիշը (ներառյալ ալիքի ազդեցությունը) բարձրացման պայմաններում.

1) - ռեկրեացիոն համակարգերի (առողջարարական, հանգստի, սպորտի, ժամանցի և այլ օբյեկտներ) տարածքային կազմակերպումն ու զարգացումը.

- տրանսպորտային և ինժեներական ենթակառուցվածքների կարգավորումն ու կատարելագործումը, 

2) - պատմամշակութային հուշարձանների և բնության հատուկ պահպանվող տարածքների պահապանությունն ու բարելավումը.
3) - բնական և տեխնածին վտանգավոր երևույթներից տարածքի պաշտպանությունը.

4) - զբոսաշրջության հնարավորությունների խրախուսումը. 
5) - լանդշաֆտների բարելավումն ու նոր լանդշաֆտների ստեղծումը.   


6) - կազմավորվող քաղաքաշինական միջավայրին անհարիր կառույցների աստիճանական ձևափոխումը կամ վերացումը.
7)        Վերը նշված խնդիրները, ելնելով դրանց ընդգրկման տիրույթից և կանոնակարգման բնույթից,  արտացոլվել են ինչպես` առանձին ուրվագծերով և հատակագծերով (տրանսպորտի, ինժեներական ենթակառուցվածքների,  լանդշաֆտային կազմակերպման ուրվագծեր և այլն), այնպես էլ` կառուցապատման համար նպաստավոր տարածքներում առանձին գոտիների տարանջատման ու դրանց օգտագործման նկատմամբ պարտադիր պահանջների սահմանման միջոցով:

	
	

	3.
	Տվյալ բնագավառում իրականացվող քաղաքականությունը

Սևան Ազգային պարկը հանրապետական նշանակության` բնության հատուկ պահպանվող տարածք է: Պարկի հողերը հատուկ պահպանվող տարածքների հողեր են, որոնք ներառում են բնապահպանական, պատմական ու մշակութային և այլ նշանակության հողեր, որոնց վրա օրենքով սահմանված կարգով արգելվում է պարկի նպատակներին հակասող գործունեություն: Պարկի սահմաններում վարձակալության կամ կառուցապատման իրավունք ունեցող հողօգտագործողները, հողամասերի վրա կառուցված շենքերն ու կառույցները պետք է օգտագործվեն իրենց նշանակությանը համապատասխան` պահպանելով Հայաստանի Հանրապետության օրենսդրությամբ սահմանված նորմերը:

Սևանա լճի ջրհավաք ավազանում Հայաստանի Հանրապետության օրենսդրությամբ` որպես քաղաքաշինական գործունեության հատուկ կարգավորման օբյեկտներ, առանձնացված են Սևանա լճի կենտրոնական և անմիջական ազդեցության էկոլոգիական գոտիները: Նախագծով դիտարկվող տարածքը` կենտրոնական էկոլոգիական գոտին, ըստ կառուցապատման ռեժիմի, տարանջատվում է երկու հիմնական ենթագոտիների.

· առաջինը` Սևանա լճի մակարդակի բարձրացման հետևանքով` Հայաստանի Հանրապետության օրենսդրությամբ սահմանված ջրածածկման և ողողման ենթակա տարածքները, որոնք ներառում են «Սևան» ազգային պարկի լճի ջրային  սահմանից մինչև 1905.0 մետր բացարձակ նիշը,

երկրորդը` առաջին ենթագոտու սահմանից դեպի ցամաք` մինչև ՀՀ օրենսդրությամբ սահմանված «Սևան» ազգային պարկի սահման:

	
	

	4.
	Կարգավորման նպատակը և բնույթը 

Նախագծի մշակման հիմնական նպատակը` տարածական պլանավորման գործիքների կիրառման միջոցով Սևանա լճի առափնյա տարածքներում բարենպաստ կենսամիջավայրի ձևավորման և կայուն զարգացման համար անհրաժեշտ նախադրյալների ստեղծումն է: Քաղաքաշինական միջավայրի ձևավորման խնդիրները դիտարկվում են որպես Uևանա լճի էկոհամակարգի կարևոր բաղկացուցիչ մասեր, որոնք կոչված են ապահովելու, մի կողմից` հանրության կողմից երկրի եզակի ռեկրեացիոն ռեսուրսի օգտագործումը, և մյուս կողմից` ներդաշնակորեն շաղկապվելու լճի վերականգնման, պահպանման, վերարտադրման և oգտագործման հիմնահարցերին: 

	
	

	5.
	Նախագծի մշակման գործընթացում ներգրավված ինստիտուտները և անձիք 

         Որոշման նախագիծը մշակվել է ՀՀ քաղաքաշինության նախարարության կողմից: Որոշմամբ հաստատվող հավելվածի` Սևանա լճի կենտրոնական գոտում կառուցապատման համար նախատեսված տարածքների գոտիավորման նախագծի մշակման աշխատանքները կատարվել են «Սևանա լճի առափնյա տարածքների ծրագրային փաստաթղթերի մշակում» ծրագրի շրջանակներում, Հայաստանի Հանրապետության քաղաքաշինության նախարարության պատվերով, պետական կարիքների համար կապալային աշխատանքների կատարման պետական գնման՝  N ՄԲԱՇՁԲ-09/27 և N ԱՇՁԲ-07/207 պետական պայմանագրերին համապատասխան:
       Նախագիծը անցել է համալիր քաղաքաշինական և բնապահպանական փորձաքննություններ և ստացել դրական եզրակացություններ: 

	
	

	6.
	Ակնկալվող արդյունքը

	
	         Նախագծի մշակումը հետապնդում է ներկայումս քաղաքաշինական, տարածական–հատակագծային միասնական լուծումներից զուրկ տարբեր կարգի և պատկանելիության օբյեկտներով  կառուցապատման կանոնակարգման նպատակ` կենտրոնական գոտու կայուն զարգացման համար անհրաժեշտ քաղաքաշինական միջոցառումների մշակմամբ: 

1. Կենտրոնական գոտու տարածքները` որպես հատուկ պահպանվող հողեր, գործառնական առումով պետք է օգտագործվեն բնապահպանական, պատմամշակութային ժառանգության պահպանության, առողջարարական և բնակչության հանգստի կազմակերպման նպատակներով.

2. Սևանա լճի կենտրոնական գոտում պետք է բացառվեն`

1) ջրի մակերևույթի բացարձակ նիշի կանխատեսվող բարձրացման հետևանքով ջրածածկվող և ողողվող տարածքների հիմնական/կապիտալ օբյեկտներով կառուցապատումը.

2) էկոլոգիապես վտանգավոր օբյեկտների տեղաբաշխումը. 
3) բնապանպանական (արգելոցային, արգելավայրային) նշանակության տարածքներում կառուցապատման օբյեկտների տեղաբաշխումը,

4) պատմամշակութային հուշարձանների տարածքներում` դրանց պահպանությանը խոչընդոտող օբյեկտների տեղաբաշխումը, այդ թվում` հանգստի կազմակերպման համար,

5)  բնակչության հանգստի և առողջարարական նպատակներով նախատեսված տարածքներում` դրանց գործառնական օգտագործմանը խոչըդոտող օբյեկտների տեղաբաշխումը.

3.  Բարենպաստ ռեկրեացիոն պայմաններով համալրված տարածքներում քաղաքաշինական գործունեությունն իրականացվում է գոտիավորման նախագծով ամրագրված չափորոշիչների հիման վրա կազմված կառուցապատման սխեմաների և բնապահպանական ու համալիր քաղաքաշինական փորձաքննություն անցած նախագծերով.

4. գոտիավորմամբ սահմանված պահանջներին հակասող անշարժ գույքի առկա օբյեկտներն օրենքով սահմանված կարգով ենթակա են վերափոխման`  կենտրոնական գոտու համար սահմանված պահանջներին համապատասխան կամ, դրա անհնարինության դեպքում` վերացման: Այն տարածքային հատվածները, որոնք լճի մակարդակի բարձրացման հետևանքով կմնան ջրի տակ` կընդգրկվեն ջրային տարածքների հաշվեկշռում.

5. Սևանա լճի կենտրոնական գոտում ամրագրվում են կառուցապատման ենթակա և «բուֆերային» տարածքային հատվածներ։ Վերջիններս, որպես կառուցապատման համար անբարենպաստ տարածքներ, ենթակա չեն հիմնական կառուցապատման և նպատակաուղղված են կենտրոնական գոտու ռեկրեացիոն բեռնվածության կարգավորմանը.

6. կենտրոնական գոտու ընդհանուր հաշվարկային ռեկրեացիոն բեռնվածությունը պետք է երաշխավորի ցամաքային ջրամերձ և ջրային ափամերձ շերտերի բնական լանդշաֆտների պահպանությունը՝ հնարավորինս նվազեցնելով լանդշաֆտի վրա ռեկրեացիայի բացասական ազդեցության աստիճանը.

7.  կենտրոնական գոտու լանդշաֆտների ռեկրեացիոն բեռնվածության աստիճանը կարգավորելու նպատակով՝ բուֆերային տարածքները տեղաբաշխվում են հանգստի և առողջարարական նպատակների համար նախատեսված ակտիվ օգտագործման գոտիների միջև: Դրանք կարող են օգտագործվել  կարճատև հանգստի համար որպես հանգստի հանրամատչելի գոտի` համապատասխան բնապահպանական պահանջների կատարման պայմաններով.

8.  կառուցապատման համար նախատեսված տարածքներն առանձնացվում են` անբարենպաստ կամ վտանգավոր բնական (սեյսմիկ, ինժեներաերկրաբանական և այլ) պայմաններ ունեցող տարածքներից դուրս, ինչպես նաև 1905.0 մ բացարձակ նիշից բարձր կանաչապատված տարածքներից դուրս. Սեյսմիկ և ինժեներաերկրաբանական անբարենպաստ պայմաններ ունեցող տարածքներում  նախատեսվում է ինժեներական պաշտպանության միջոցառումների իրականացում, կանաչապատման և լանդշաֆտի բարեկարգման աշխատանքներ,  հարթային (մարզահրապարակներ, խաղահրապարակներ) և ոչ հիմնական կառույցների տեղադրում: Հարաբերական բարձր սեյսմիկ ցուցանիշներ ունեցող (մինչև 0.5g ներառյալ) նախագծով առանձնացված որոշ տարածքներում նախատեսվում է նաև առավելագույնը մեկ հարկ ունեցող կապիտալ կառուցապատում: 

9.  Սևանա լճի էկոտոնային տարածքներում (ջրամերձ ցամաքային և ափամերձ ջրային շերտերն ընդգրկող) հիմնական/կապիտալ/ կառուցապատումն իրականացվում է լողափի և դրա բուֆերային գոտիների սահմաններից դուրս: Վերջիններիս ընդլայնական չափերը ճշգրտվում են կառուցապատման սխեմաներով` ելնելով տվյալ տարածքային հատվածի առանձնահատկություններից.



	7.
	Այլ տեղեկություններ (եթե այդպիսիք առկա են)

	
	


	ՏԵՂԵԿԱՆՔ

«ՍԵՎԱՆԱ ԼՃԻ ԿԵՆՏՐՈՆԱԿԱՆ ԳՈՏՈՒՄ ԿԱՌՈՒՑԱՊԱՏՄԱՆ ՀԱՄԱՐ ՆԱԽԱՏԵՍՎԱԾ ՏԱՐԱԾՔՆԵՐԻ ԳՈՏԻԱՎՈՐՄԱՆ ՆԱԽԱԳԻԾԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳ Ի ԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ



	«Սևանա լճի կենտրոնական գոտում կառուցապատման համար նախատեսված տարածքների գոտիավորման նախագիծը հաստատելու մասին» Հայաստանի Հանրապետության կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն առաջանում:


	ՏԵՂԵԿԱՆՔ

«ՍԵՎԱՆԱ ԼՃԻ ԿԵՆՏՐՈՆԱԿԱՆ ԳՈՏՈՒՄ ԿԱՌՈՒՑԱՊԱՏՄԱՆ ՀԱՄԱՐ ՆԱԽԱՏԵՍՎԱԾ ՏԱՐԱԾՔՆԵՐԻ ԳՈՏԻԱՎՈՐՄԱՆ ՆԱԽԱԳԻԾԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳ ԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ



	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Սևանա լճի կենտրոնական գոտում կառուցապատման համար նախատեսված տարածքների գոտիավորման նախագիծը հաստատելու մասին» Հայաստանի Հանրապետության կառավարության որոշման նախագիծն ընդունելու կապակցությամբ այլ իրավական ակտերի ընդունման անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագծի համար հիմք են հանդիսացել
· Հայաստանի Հանրապետության միջազգային պայմանագրերը, մասնավորապես` «Լանդշաֆտի Եվրոպական Կոնվենցիան» (ՀՀ Ազգային Ժողովի կողմից վավերացվել է 2004 թվականի մարտի 23-ին) , Ֆլորենցիա, 2000 թվական. 

· Եվրոպայի Խորհրդի անդամ պետությունների «Ափամերձ գոտիների կառավարման մոդելային օրենքը և ափամերձ գոտիների կառավարման եվրոպական նորմերը», (European Code of Conduct for Coastal Zones, CO-DBP (99) 11, Geneva, 19 April 1999).

·  «Եվրոպայի մայրցամաքի կայուն տարածական զարգացման գերակա սկզբունքները», (ընդունվել է Եվրախորհրդի Անդամ Պետությունների Նախարարների Կոնֆերանսի (CEMAT) կողմից և հաստատվել ԵԽ Նախարարների Կոմիտեի Հանձնարարականով Rec1, 2002թ.): 

	3
	Այլ տեղեկություններ (եթե այդպիսիք առկա են)

	
	


	ՏԵՂԵԿԱՆՔ

«ՍԵՎԱՆԱ ԼՃԻ ԿԵՆՏՐՈՆԱԿԱՆ ԳՈՏՈՒՄ ԿԱՌՈՒՑԱՊԱՏՄԱՆ ՀԱՄԱՐ ՆԱԽԱՏԵՍՎԱԾ ՏԱՐԱԾՔՆԵՐԻ ԳՈՏԻԱՎՈՐՄԱՆ ՆԱԽԱԳԻԾԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳ ԾԻ ՄՇԱԿՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ


	1
	հասարակությանը նախագծի վերաբերյալ իրազեկումը

	
	«Սևանա լճի կենտրոնական գոտում կառուցապատման համար նախատեսված տարածքների գոտիավորման նախագիծը հաստատելու մասին» Հայաստանի Հանրապետության կառավարության որոշման նախագիծը տեղադրվում է ՀՀ քաղաքաշինության նախարարության կայքում` www.mud.am :

	2
	հասարակության մասնակցությունը նախագծմանը և/կամ քննարկումներին

	
	Որոշման նախագիծը ներկայացվել է «Հայաստանի ճարտարապետների միավորում»  և «Հայաստանի շինարարների միություն» հասարակական կազմակերպությունների քննարկմանը:

	4
	Այլ տեղեկություններ (եթե այդպիսիք առկա են)

	
	


ԱՄՓՈՓԱԹԵՐԹ

«ՍԵՎԱՆԱ ԼՃԻ ԿԵՆՏՐՈՆԱԿԱՆ ԳՈՏՈՒՄ ԿԱՌՈՒՑԱՊԱՏՄԱՆ ՀԱՄԱՐ ՆԱԽԱՏԵՍՎԱԾ ՏԱՐԱԾՔՆԵՐԻ ԳՈՏԻԱՎՈՐՄԱՆ ՆԱԽԱԳԻԾԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳ ԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ
	
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ տարածքային կառավարման նախարարություն, 

2011-01-20, N 01/16/232-11 գրություն
	Առաջարկություններ և առարկություններ չկան
	
	

	2.
	ՀՀ ֆինանսների նախարարություն, 

2011-01-13, N 1/4.4-Ե-1/75-11 գրություն
	Նախարարության իրավասությունների շրջանակներում առաջարկություններ չկան
	
	

	3.
	ՀՀ էկոնոմիկայի նախարարություն,

2011-01-18, N 12.21/116-11 գրություն
	Առարկություններ և առաջարկություններ չկան
	
	

	4.
	ՀՀ բնապահպանության նախարարություն,

2011-01-31, N1/25/10088-11 գրություն

	1. Էջ 8. «Ընդհանուր դրույթներ» բաժնի 2.1 կետում ավելացնել.

· ՀՀ հողային օրենսգիրքը,

· «Շրջակա միջավայրի վրա ազդեցության  փորձաքննության մասին» ՀՀ օրենքը,

· ՀՀ կառավարության «Հողի բերրի շերտի օգտագործման կարգը հաստատելու մասին» 19.09.2002թ. N1622-Ն որոշումը:


	Ընդունվել է
	Նշված կետում կատարվել են առաջարկվող լրացումները

	
	
	Էջ 74. «Կենտրոնական գոտում գոտիավորում ըստ կառուցապատման չափորոշիչների» բաժնում.

Սևանա լճի կենտրոնական գոտին պայմանականորեն առանձնացված է 41 հատվածների, որտեղ առանձնակի ուշադրության են արժանի «Շորժա», «Ն.Գետաշեն», «Կարճաղբյուր» և «Ձորագյուղ» տարածքային հատվածները, որտեղ նախատեսվում է կառուցապատում: Նախագծում յուրաքանչյուր հատվածի համար ներկայացված չեն թվայնացված քարտեզներ, ինչը հնարավորություն չի ընձեռում պարզելու «Սևան» ազգային պարկի գոյություն ունեցող գոտիներին և սահմաններին առնչվող սահմանափակումները:
	Նախագիծը, այդ թվում` «Շորժա», «Ն.Գետաշեն», «Կարճաղբյուր» և «Ձորագյուղ» տարածքային հատվածները ներկայացված են ինչպես առանձին թվայնացված /...*JPEG ֆորմատով/ գծագրերով /քարտեզներով/, այնպես էլ տեքստային մասոում`  առանձին բաժիններով: 
	

	
	
	Միաժամանակ անհրաժեշտ է նախագիծը սահմանված կարգով ներկայացնել բնապահպանական փորձաքննության:


	Նախագիծը ստացել է բնապահպանական փորձաքննության եզրակացություն /(2010-03-05, N ԲՓ - 24), որի մասին նշված է տեքստային մասի «1.Նախաբան» մասում
	

	5.
	ՀՀ մշակույթի նախարարություն,
2011-01-25, N01/14.2/171-11 գրություն


	Նախագծում նշված կառուցապատման ենթակա տարածքներում պատմամշակութային հուշարձաններ չկան, և նախարարությունը «Սևանա լճի կենտրոնա​կան գոտում կառուցապատ​ման համար նախատեսված տարածքների գոտևորման նախագծի» վերաբերյալ դիտողություններ և առաջարկություններ չունի:
     Միաժամանակ, հաշվի առնելով տարածաշրջանում պատմամշակութային հարուստ ժառանգության առկայությունը, առաջարկում ենք կառուցապատվող տարածքներում  հողային աշխատանքների ժամանակ  նախատեսել նախարարության մասնագետի կամ հնագետի մասնակցությունը:
	ՀՀ մշակույթի նախարարության մասնագետի կամ հնագետի` հողային աշխատանքներին մասնակցությունը պետք է կանոնակարգվի օրենսդրությամբ սահմանված կարգով:
	

	6.
	ՀՀ էներգետիկայի և բնական պաշարների նախարարություն, 2011-01-20, N 01/25/124-11 գրություն
	Առաջարկություններ չկան
	
	

	7.
	ՀՀ արտակարգ իրավիճակների նախարարություն,

2011-01-20, N Ե-06/083 գրություն
	Առաջարկություններ և դիտողություններ չկան
	
	

	8.
	ՀՀ գյուղատնտեսության նախարարություն, 

2011-01-18, N ՍԿ/03.3/78-11 գրություն
	Առաջարկություններ և առարկություններ չկան:
	
	

	9.
	ՀՀ Գեղարքունիքի մարզպետարան, 

2011-01-21, N 01/08/136-11 գրություն
	1. 1960-1980-ական թվականներին մարզի Կարճաղբյուր, Ծովակ և Արծվանիստ համայնքների բնակիչների կողմից նախկին անտառտնտեսության /ներկայումս «Սևան» ազգային պարկի/ տարածքներում ինքնակամ կառուցվել են թվով 91 անհատական բնակելի տներ: Բազմիցս հարց է բարձրացվել ՀՀ կառավարության, ՀՀ բնապահպանության և ՀՀ քաղաքաշինության նախարարությունների առջև, որ կառուցապատված  տարածքները միացվեն համապատասխան համայնքներին, որպես բնակավայրի բնակելի կառուցապատման գոտի, սակայն մինչև այս պահը հարցին ընթացք չի տրվել: Հողամասերը գտնվելով «Սևան» ազգային  պարկի տարածքում օգտագործվում են բնակիչների կողմից, որոնք չունեն որևէ իրավական հիմք:

Առաջարկվում է գոտևորման նախագծով կարգավորել բարձրացված հարցը:
	Գոտևորման նախագիծը մշակվել է ՀՀ կառավարության 18.01.2007 թ. «Սևան» ազգային պարկի 2007-2011թթ. կառավարման պլանը (հողերի օգտագործման սխեման) հաստատելու մասին» N 205-Ն որոշմամբ հաստատված Պարկի սահմաններում:

 Բարձրացված խնդիրը գոտևորման նախագծի իրավասություններից դուրս է և պետք է լուծվի  «Սևան» ազգային  պարկի սահմանների ճշգրտման շրջանակներում
	

	
	
	2. ՀՀ կառավարության 18.12.2008թ.թիվ 1563-ն որոշման 4-րդ կետի 1-ն ենթակետով նախատեսված է «Կառուցապատման նպատակով հողամասերն ու ՃՀԱ տրամադրել, ինչպես նաև ճարտարապետաշինարարական նախագծային փաստաթղթերը մշակել սահմանված կարգով հաստատված գոտևորման նախագծերի և կառուցապատման էսքիզների /սխեմաների/ դրույթներին համապատասխան»: Ներկայացված  նախագծում բացակայում են կառուցապատման էսքիզները /սխեմաները/, բացառությամբ Սևան քաղաքային համայնքին հարակից տարածքների: Էսքիզների բացակայությունը անհնարին կդարձնի  ՃՀԱ նախագծերի կազմումը` հողհատկացման մրցույթային փաթեթներում ներառելու համար:

Առաջարկվում է նախագծի հետ միասին մշակել նաև կառուցապատման էսքիզները /սխեմաները/:
	Կառուցապատման էսքիզը /սխեման/ և գոտիավորման նախագիծը, համաձայն “Քաղաքաշինության մասին” ՀՀ օրենքի` միմյանցից էապես տարբերվող քաղաքաշինական փաստաթղթեր են: Ընդ որում, ճարտարապետաշինարարական փաստաթուղթ հանդիսացող կառուցապատման էսքիզները, որպես կանոն, ենթակա են մշակման գոտիավորման նախագծի հիման վրա:
Խնդրո առարկա գոտիավորման նախագծի շրջանակներում, որպես հավելյալ միջոցառում,  պայմանագրով նախատեսված էր առանձին, առավել կարևոր հատվածների համար մշակել կառուցապատման սխեմաներ` 20-40 հա ընդհանուր մակերեսով տարածքի համար:
Նախագծով ներկայացված են Սևան քաղաքային հատվածի /թերակզու ներառմամբ/ կառուցապատման սխեմա` 237 հա ընդհանուր մակերեսով  տարածքի համար:

Միաժամանակ նշվում է, որ գոտիավորման նախագծով սահմանված չափորոշիչները բավարար հիմք են ճարտարապետահատակագծային առաջադրանքների կազմման համար:
	

	
	
	3. Ծովազարդ համայնքին հարակից ափամերձ տարածքները արդեն իսկ հատկացվել են հանգստի կազմակերպման նպատակով 25 տարի ժամկետով, սակայն նշված տարածքները գոտևորման նախագծից դուրս են մնացել: Առաջարկվում է վերանայել:
	Նշված տարածքները գտնվում են “Սևան” ազգային պարկի սահմաններից դուրս: Խնդիրը կարող է դիտարկվել Ծովազարդ համայնքի գլխավոր հատակագծի մշակման շրջանակներում, որը նախատեսված է համայնքի կողմից 2011 թվականի ընթացքում:
	

	10.
	ՀՀ կառավարությանն առընթեր անշարժ գույքի  կադաստրի պետական կոմիտե,

2011-01-13, N Ե/9/50-11 գրություն
	Դիտողություններ և առաջարկություններ չկան
	
	

	11.
	ՀՀ ԳԱԱ Սևանա լճի պահպանության փորձագիտական հանձնաժողովի և 

ՀՀ Նախագահին առընթեր 

Սևանա լճի հիմնահարցերի հանձնաժողովի նախագահի 
2011-01-24, N6/317-11 գրություն
	1. “Սևան” ազգային պարկի տարածագործառնական 4 գոտիները /կետ6.1.1/ հնարավորության դեպքում տարանջատել նիշերով
	Ընդունվել է
	“Սևան” ազգային պարկի տարածագործառնական  գոտիները տարանջատվել են 1903.5 և 1905.0 նիշերով

	
	
	2. Էջ 17 կետ 3.– Ռեկրացիոն գոտում նախատեսվող միջոցառումներում “ինչպես նաև” դարձվածքից հետո ավելացնել “1905մ նիշից բարձր տարածքներում” դարձվածքը, շարունակությունը ըստ տեքստի “կապիտալ և ոչ հիմնական կառուցապատումը”
	Ընդունվել է
	Նշված կետը լրացվել է համաձայն առաջարկության 

	
	
	3. Էջ 23 կետ 6.2.3.– Առաջին կետում “բացարձակ” բառից հետո ավելացնել “1905մ”, շարունակությունը ըստ տեքստի 
	Ընդունվել է
	Նշված կետը լրացվել է համաձայն առաջարկության

	
	
	4. Էջ 24 կետ 6.2.5.- Կետի սկզբում ավելացնել “բարենպաստ ռեկրացիոն պայմաններով համալրված” նախադասությունը, հանելով այն հաջորդ կետի սկզբնամասից, միաժամանակ նշվում է, որ տեքստում խախտված է միջոցառումների հերթականությունը
	Ընդունվել է
	Նշված կետը խմբագրվել է համաձայն առաջարկության

	
	
	5. Էջ 25 կետ 6.2.10.- Երրորդ պարբերությունում “յուրացվածությունը” բառը փոխարինել “իրացվածությունը” բառով
	Ընդունվել է
	Նշված կետը խմբագրվել է համաձայն առաջարկության

	
	
	6. Էջ 35 կետ 6.5.1.- հաշվի առնելով Սևանա լճում 1.5 մ-ից ավելի ալիքի բարձրության հնարավորությունը, առաջարկվում է աղյուսակի 2.6 և 7 կետերում 1905մ նիշում նախատեսվող կառույցները հնարավորինս կրճատել ինչպես նախատեսված է նախագծի 36 էջում 
	Ընդունվել է 
	Աղյուսակի վերջին սյունակի անվանումը հստակեցվել է, նշելով որ  ներկայացված մակերեսները վերաբերում են ամբողջ գոտու մակերեսին 1905.0մ բացարձակ նիշից բարձր մնացող հատվածում

	
	
	7. Էջ 40- Նախագծում միանշանակ անհրաժեշտ է նշել, որ Լճաշեն համայնքի տարածքում ճահճացման և հակասանիտարական պայմաններից խուսափելու համար ճանապարհի երկայնքով անհրաժեշտ է լիցքի միջոցով բարձրացնել տարածքի նիշը և այն օգտագործել ռեկրացիոն տնտեսական այլ նպատակների համար
	Ընդունվել է
	Նախագծով ներկայացվել է առաջարկություն ջրածածկվող տարածքներից ճանապարհի դուրս բերման և 1905.0մ նիշից բարձր տարածքներով անցկացնելու ծրագծի առաջարկը: Միևնույն ժամանակ տեքստային մասի էջ 41 – 2-րդ պարբերությունում նշվել է, որ այն դեպքում երբ կհաստատվի Լճաշեն տարածքային հատվածում ճանապարհի երկայնքով լիցքի միջոցով տարածքի նիշը բարձրացնելու և այն օգտագործելու ռեկրացիոն տնտեսական այլ նպատակների համար տարբերակը` Գոտիավորման նախագծով ներկայացված առաջարկությունները կվերանայվեն: 

	
	
	8. Էջ 42- Աղյուսակի N8-1-ին հաջորդող առաջին նախադասությունում ճանապարհահատվածի տեղափոխման համար սահմանված 0.6 մետր չափը ենթակա է քննարկման, քանի որ Սևանա լճի ալիքի հաշվարկային չափը սահմանված է 1.5 մետր և գործող ճանապարհը մինչև 0.6մ նիշը հասնելը կգտնվի ալիքի ազդեցության տակ:
	Ընդունվել է
	Նախագծի նշված պարբերության վրիպակն ուղղված է` համաձայն դիտողության



	
	
	9. Կետ 9.3.1.- “մաքրված ջուրը կարելի է օգտագործել կանաչ տարածքների ոռոգման համար” նախադասությունը կասկած է հարուցում, որովհետև մաքրման կայանները գտնվում են հիմնականում ցածրադիր նիշերում

10. Կետ 9.3.1.1.- “Կառուցել ներքին կոյուղու ցանց d=100-200մմ տրամագծով” նախադասության վերջում ավելացնել “տեղային մաքրման կայանով’ դարձվածքը
	Ընդունվել է
	9.3.1. կետի 5-րդ պարբերությունում նշվել է, որ մաքրման կայանները մեծ մասամբ կտեղակայվեն հանգստի օբյեկտներից բարձր նիշերի վրա: 
9.3.1.1.կետը լրացվել է առաջարկությանը համապաասխան 


	12.
	ՀՀ տրանսպորտի և կապի նախարարություն,
	
	
	

	13.
	«Հայաստանի ճարտարապետների միավորում» հկ
	
	
	

	14.
	«Հայաստանի շինարարների միություն» հկ
	
	
	














